
Dispersed camping hauv cov hav zoov ntawm Minnesota uas 
yog lub xeev li
Dispersed camping yog dab tsi?
Dispersed camping txhais tias yog mus pw hav zoov 
rau tej chaw uas tsis yog cov chaw pw hav zoov los 
sis tej chaw pw uas tau teem tseg hauv Minnesota 
uas yog lub xeev li. Dispersed camping tsis muaj nqi 
them thiab leej twg xub tuaj txog, tus ntawd xub 
tau qhov chaw pw ntawd. Cov chaw no tsis muaj ib 
yam kev pab los sis khoom siv rau cov neeg tuaj 
pw. Tsuas muaj koj thiab hav zoov xwb!
Cov neeg tuaj dispersed camping yuav tsum npaj 
txhua yam uas lawv yuav siv kom txhij thiab saib 
xyuas kom tsis txhob ua rau qhov chaw pw thiab 
tej uas nyob ib puag ncig raug puas tsuaj. Thaum 
koj tawm mus, tu koj qhov chaw kom zoo li thaum 
koj tuaj txog. Kev pov khib nyiab, kev tsim ib qho 
chaw pw nyob tas li, los sis kev ua rau tej nroj tsuag 
raug puas tsuaj yuav ua rau thaj chaw ntawd raug 
kaw los sis raug txwv tsis pub siv lawm. Yog koj 
pom tias muaj ib thaj chaw twb muaj neeg siv ntau 
heev los sis qhov chaw nyob ib puag ncig raug puas 
tsuaj lawm, mus xaiv lwm qhov chaw pw.  

Lub sij hawm pub nyob
Dispersed camping hauv tib thaj chaw tsuas pub 
nyob raws li nram no:

• Txij thawj hnub Saturday hauv lub Tsib Hlis
mus txog hnub Sunday thib ob hauv lub Cuaj
Hli: tsuas pub nyob ntev kawg 14 hnub.

• Txij hnub Sunday thib ob hauv lub Cuaj Hli
mus txog thawj hnub Saturday hauv lub Tsib
Hlis: tsuas pub nyob ntev kawg 21 hnub.

Yog xav mus pw hav zoov ntxiv tom qab nyob puv 
cov hnub uas pub lawm, yuav tsum tsiv mus rau 
lwm qhov chaw uas nyob deb li 15 mais los sis deb 
dua.
Kev nyob dhau cov hnub uas pub nyob, los sis pheej 
rov qab tuaj pw rau tib qhov chaw yam tsis tau tsiv 
kom deb raws li tau hais tseg, yuav ua rau thaj chaw 
thiab tej uas nyob ib puag ncig raug puas tsuaj. Tej 
zaum kuj yuav raug nplua los sis raug txim raws cai.  

Cov cai tseem ceeb
Txhua tus uas tuaj dispersed camping muaj lub luag 
hauj lwm ua raws cov cai thiab tej kev cai tswj cov 
hav zoov uas yog lub xeev li, uas teev nyob hauv 
Minnesota Cov Cai, seem 6100.3000 txog 6100.4300.

• Cov hav zoov uas yog lub xeev li qhib rau
dispersed camping, tshwj tsis yog muaj paib
qhia tias tsis pub.

• Qhov chaw dispersed camping yuav tsum nyob
deb li ib mais los sis deb dua ntawm cov chaw
pw thiab cov chaw pw hav zoov uas tau teem
tseg.

• Yuav tsum nres tsheb hauv qhov chaw nres
tsheb los sis nres kom nyab xeeb thiab kom lub
tsheb nyob tag nrho rau ntawm ntug kev. Tsis
txhob muab koj lub tsheb nres thaiv txoj kev
taug, txoj kev tsheb, los sis tej rooj vag.

• Txwv tsis pub teeb chaw pw los sis pw hauv
tsheb ntawm qhov chaw nres tsheb los sis qhov
chaw pib ntawm txoj kev taug.

• Thaum tseem muaj tej khoom siv nyob rau
ntawm qhov chaw pw uas yog lub xeev li, yuav
tsum muaj ib tug neeg nyob raws nraim ntawm
qhov chaw pw ntawd tas li.

• Thaum yuav tawm mus ntawm thaj chaw, yuav
tsum nqa txhua yam khib nyiab thiab khoom
siv. Yog tso tej khoom tseg, tej zaum yuav raug
nplua thiab them nqi tu qhov chaw.

• Txwv tsis pub tsim ib yam dab tsi uas yuav nyob
tas mus li rau ntawm qhov chaw.

• Tsis txhob khawb av, muab av ua kom tiaj, los
sis khawb av ua kwv dej ncig lub tsev ntaub los
sis qhov chaw pw.

• Tsis txhob txiav ntoo, tshem tej nroj tsuag, los
sis muab av ua kom tiaj los ua chaw pw.

Ua tsaug uas koj tseem pab hlub thiab tiv thaiv 
Minnesota cov hav zoov uas yog lub xeev li kom 
muaj nyob ntev rau txhua tiam neej tom ntej.



Tib neeg cov quav zis thiab kev tu 
kom huv si
Cov chaw dispersed camping tsis muaj chav dej. 
Vim li ntawd, cov neeg tuaj pw yuav tsum mus tso 
quav tso zis rau qhov chaw uas tsim nyog. Yog 
lam tso quav tso zis rau tej qho chaw, yuav ua rau 
tej dej nyob ib puag ncig tsis huv thiab thaj chaw 
ntawd tsis huv thiab.  Peb pom zoo kom siv cov 
hnab ntim quav zis uas muaj muag hauv khw los 
sis nqa cov thoob tso quav tso zis kom yooj yim 
ntim thiab nqa tau tawm ntawm qhov chaw.  
Yog yuav khawb qho tso quav tso zis:

• Xaiv ib qho chaw uas nyob deb li 150 feet
los sis deb dua ntawm tej pas dej, txoj kev
taug, thiab cov chaw pw.

• Khawb ib lub qhov kom tob li 6 nti.
• Thaum tso tag, muab av npog lub qhov.
• Thaum ua tau, muab cov ntawv so quav

uas siv tas lawm ntim nqa mus pov tseg.
• Tsis txhob lam tso quav tso zis rau saum

npoo av thiab pov ntaub so quav los sis
khib nyiab rau ntawd — nws txhaum cai.

Thaum yuav tawm mus, tsis txhob 
tso ib yam dab tsis tseg tom qab
Txawm yuav mus pw qhov twg los xij, txhua tus 
neeg tuaj pw yuav tsum tsis txhob tso ib yam dab 
tsi tseg rau ntawm qhov chaw pw. Txhua yam uas 
koj nqa tuaj, yuav tsum nqa rov qab nrog koj mus. 
Tsis txhob ua rau tej ntoo, tej pas dej, tej chaw uas 
tsiaj txhu nyob, los sis lwm qhov chaw raug puas 
tsuaj. Tsis txhob hlawv tej khoom uas yuav pov 
tseg los sis khib nyiab.  

Tsis txhob cia tej nroj tsuag uas kis 
zoo kis mus rau lwm qhov chaw
Tej noob nroj tsuag thiab av uas nyob rau ntawm 
cov khoom siv thiab khaub ncaws yuav muaj tej 
noob uas yuav loj hlob los ua cov nroj tsuag uas kis 
zoo heev mus rau lwm qhov chaw. Ua ntej yuav 
tawm hauv tsev, xyuas kom zoo tias koj cov khoom 
siv, khau, thiab khaub ncaws tsis muaj noob los sis 
av — tshwj xeeb cov tsev ntaub pw, ntaub pua los 
sis vov tsev, cov txaj dai saum ntoo, thiab tej tsheb 
uas yuav siv.

Kev nyab xeeb thaum rauv hluas taws
• Thaum rauv taws, tsuas pub siv cov taws

qhuav uas twb nyob rau hauv av lawm
los sis cov taws uas tau kev tso cai siv
xwb.

• Tsis txhob txiav los sis nqa cov ntoo uas
tseem ciaj los sis cov ntoo uas twb tuag
lawm tiam sis tseem tsis tau vau, tseem
sawv twj ywm.

• Xyuas kom cov hluav taws uas rauv
ntawd txhob hlawv dav tshaj 3 feet thiab
kom txhob siab tshaj 3 feet.

• Thaum tsis siv qhov hluav taws uas rauv
ntawd lawm, nchuav dej, muab do thiab
rov qab ua li qub kom txog thaum qhov
hluav taws ntawd tsis kub lawm thiab
txias lawm.

• Yog qhov chaw rauv taws tseem kub
heev uas kov tsis tau, txhais tias koj
tseem mus tsis tau.

• Yog koj pom hluav taws kub hav zoov, hu
911.

Yog hluav taws rov cig tuaj los sis tej txim taws ya 
mus cig rau lwm qhov chaw, tus neeg uas rauv qhov 
hluav taws ntawd yuav tau lav ris tej kev puas tsuaj 
thiab them cov nqi tua hluav taws kub hav zoov.

Mus saib peb lub website kom paub 
ntau ntxiv:mndnr.gov/dispersed-
camp 

